
Аукцион өткізу және оның қорытындысы бойынша пайдалы қатты қазбаларды өндіруге немесе барлауға арналған
лицензия беру тәртібі


1-тарау. Жалпы ережелер

[bookmark: z18]Осы Аукцион өткізу және оның қорытындысы бойынша пайдалы қатты қазбаларды барлауға немесе өндіруге арналған лицензия беру тәртібі (бұдан әрі – Тәртіп) «Жер қойнауы және жер қойнауын пайдалану туралы» Қазақстан Республикасы Кодексінің (бұдан әрі – Кодекс) 278-бабының 4 және 5-тармақтарына сәйкес әзірленген және Кодекс қолданысқа енгізілгенге дейін жасалған қатты пайдалы қазбалар бойынша аукционды өткізу және оның қорытындылары бойынша жер қойнауы учаскелеріне қатты пайдалы қазбаларды өндіруге немесе барлауға арналған лицензияны, өндіруге арналған келісімшартты (өндіру бойынша операциялар жүргізілген бірлескен барлау мен өндіруге арналған келісімшартты) беру тәртібін айқындайды.
[bookmark: z19]Осы Тәртіп кең таралған пайдалы қазбаларды өндіруге лицензия беруге, сондай-ақ уранды өндіруге арналған келісімшарт (оған сәйкес өндіру жөніндегі операциялар жүргізілген бірлескен барлауға және өндіруге арналған келісімшарт) мерзімінен бұрын тоқтатылған жағдайда қолданылмайды. 
Осы Тәртіпте мынадай негізгі ұғымдар пайдаланылады:
аукцион аумағы – Мемлекеттік жер қойнауы қорын басқару бағдарламасында көзделген аумақ, оның шегінде аукцион қорытындылары бойынша қатты пайдалы қазбаларды өндіру учаскесі берілуге тиіс;
аукцион залы – аукционды өткізу үшін қажетті ақпаратты енгізу, сақтау және өңдеу мүмкіндігін қамтамасыз ететін тізілімнің веб-порталының немесе басқа ақпараттандыру объектісінің бөлімі;
аукцион қадамы – қол қою бонусының мөлшері ұлғайтылатын сома;
аукцион нөмірі – электрондық цифрлық қолтаңба болған кезде қатысушыға аукционға қатысу үшін берілетін нөмір;
аукцион объектісі (бұдан әрі – объект) – пайдалы қатты қазбаларды барлау және өндіру жөніндегі операцияларды жүргізуге арналған аукцион нәтижесінде берілген жер қойнауын пайдалану құқығы;
геоақпараттық қызмет (бұдан әрі – геосервис) – жер қойнауы учаскелері аукцион негізінде пайдалы қатты қазбаларды барлауға немесе өндіруге берілген аумақтар туралы ақпаратты қамтитын, жер қойнауы учаскелері туралы деректерді енгізуге, жинауға, өңдеуге, талдауға арналған ақпараттық қызмет. жүйелі бақылаулардың, жер зерттеулерінің, түсірістердің, түгендеулердің, жерді пайдалану мен қорғауды мемлекеттік бақылау материалдарын, мұрағат деректерін, жерді қашықтықтан зондтау деректерін, мемлекеттік ақпараттық жүйелерден және электрондық ақпараттық ресурстардан алынған мәліметтерді енгізу жолымен алынған осындай учаскелерді пайдалану, сондай-ақ жер және жер қойнауының жай-күйі туралы басқа да мәліметтер;
жеңімпаз – аукционға басқа тіркелген қатысушылар арасында объект үшін қол қою бонусының неғұрлым жоғары мөлшерін ұсынған аукционға қатысушы немесе аукционға тіркелген жалғыз қатысушы;
қатысу жарнасы – аукционға қатысу үшін қатысушы төлеген 40 (қырық еселенген) айлық есептік көрсеткіш мөлшерінде қайтарылмайтын ақша сомасы;
қатысушы – аукционға қатысу үшін белгіленген тәртіпте тіркелген жеке немесе заңды тұлға;
қол қою бонусының ағымдағы мөлшері – аукцион кезінде қалыптасатын қол қою бонусының мөлшері;
қол қою бонусының бастапқы мөлшері – Қазақстан Республикасының Салық кодексіне сәйкес белгіленген объекті бойынша аукцион басталатын қол қою бонусының мөлшері;
қол қою бонусының түпкілікті мөлшері – аукцион нәтижесінде белгіленген қол қою бонусының мөлшері;
мемлекеттік мүлік тізілімінің веб-порталы (бұдан әрі – тізілімнің веб-порталы) – мемлекеттік мүлік тізілімінің (бұдан әрі – тізілім) сату объектілері туралы электрондық деректер базасына бірыңғай қолжетімділік нүктесін білдіретін «e-qazyna.kz» мекенжайы бойынша интернет желісінде орналастырылған;
мемлекеттiк мүлiктi есепке алу саласындағы бiрыңғай оператор (бұдан әрi – бiрыңғай оператор) – мемлекеттік мүлікті ұйымдастыру және есепке алу саласындағы бірыңғай техникалық саясатты іске асыру жөніндегі міндеттер, сондай-ақ мемлекеттік мүлік жөніндегі уәкілетті орган бекіткен тізбеге сәйкес мемлекеттік мүлік жөніндегі уәкілетті органның аумақтық бөлімшелерінің активтерін басқару және пайдалану жөніндегі функциялар жүктелген, Қазақстан Республикасы Үкіметінің шешімі бойынша айқындалған жарғылық капитал мемлекет қатысатын заңды тұлға;
пайдалы қатты қазбаларды өндіру жөніндегі операцияларды жүргізуге жер қойнауын пайдалану құқығын беру бойынша аукцион (бұдан әрі – аукцион) – қатысушылар өз ұсыныстарын жария түрде мәлімдейтін электрондық нысанда өткізілетін сауда-саттық нысаны;
ұлғайту аукционы – қол қою бонусының бастапқы мөлшері алдын ала хабарланған аукцион қадамымен өсетін аукцион әдісі;
электрондық цифрлық қолтаңба (бұдан әрі – ЭЦҚ) – ЭЦҚ көмегімен жасалған және электрондық құжаттың түпнұсқалығын, оның меншік құқығын және мазмұнының өзгермейтіндігін растайтын электрондық цифрлық нышандар жиынтығы;
электрондық құжат – ақпарат электрондық цифрлық нысанда ұсынылған және ЭЦҚ арқылы куәландырылған құжат;
Жер қойнауын пайдаланушылардың бірыңғай платформасы «Minerals.gov.kz» (бұдан әрі – бірыңғай платформа) – барлау және өндіру жұмыстарын жүзеге асыру үшін лицензиялар алу бойынша бизнес-процестерді автоматтандыратын цифрлық платформа.
Аукционды ұйымдастыруды және өткізуді Кодекске және осы Тіртіпке сәйкес құзыретті орган жүзеге асырады. Аукцион қол қою бонусын арттыру әдісімен өткізіледі.
Геосервисте аукцион аумағы бойынша:
1. блоктардың кодтары көрсетілген блоктарда – аукцион қорытындылары бойынша қатты пайдалы қазбаларды барлауға лицензия беру үшін;
1.  графикалық ақпаратты шартты түзу сызықтармен қосылған географиялық координаттары бар нүктелермен көрсетіледі.
Аукцион тиісті аукцион аумағындағы әрбір жеке жер қойнауын пайдалану құқығына қатысты өткізіледі.
[bookmark: z20]
[bookmark: z21]2-тарау. Аукционды өткізу тәртібі мен мерзімдері

[bookmark: z22]Аукцион құзыретті органның шешімі бойынша өткізіледі. Аукцион өткізу туралы шешім аукцион аумағын бағдарламаға енгізу жолымен қабылданады.
[bookmark: z24]Құзыреттi органның аукцион өткiзу туралы шешiмi Кодекс қолданысқа енгiзiлгенге дейiн жасалған келiсiмшарттардың тоқтатылуына байланысты жыл сайын күнтiзбелiк жыл iшiнде қабылданады.
Аукционды өткізу туралы шешім қабылданғаннан кейін оны өткізу туралы хабарлама Кодекстің 278-бабы 5-тармағының екінші бөлігінде көзделген мерзім ішінде құзыретті органның интернет-ресурсында, бірыңғай платформада және Қазақстан Республикасының бүкіл аумағында таратылатын мерзімді баспасөз басылымдарында қазақ және орыс тілдерінде жарияланады. 
[bookmark: z29][bookmark: z34]Геосервистегі аукцион аумағы Кодекс қолданысқа енгізілгенге дейін жасалған қатты пайдалы қазбаларды (кең таралған пайдалы қазбалар мен уранды қоспағанда) өндіруге (бірлескен барлауға және өндіруге, ол бойынша өндіру жөніндегі операциялар жүргізілген) келісімшарт бойынша бұрын қолданыста болған барлық келісімшарттық аумақтың ауданын ескере отырып қалыптастырылады.
Пайдалы қатты қазбаларды өндіруге лицензия беруді көздейтін аукционның аумағы Кодекстің 19-бабы 3-тармағының және  209-бабының талаптарына сәйкес пайдалы қатты қазбаларды өндіру учаскесінің әлеуетті шекараларын қалыптастыру үшін жеткілікті болуы тиіс. 
Аукцион аумағын құзыретті орган Кодекстің талаптарына сәйкес, оның ішінде оны қатты пайдалы қазбаларды, кең таралған пайдалы қазбаларды барлауға және (немесе) өндіруге арналған келісімшарттар, барлауға және (немесе) өндіруге байланысты емес жерасты құрылыстарын салуға және (немесе) пайдалануға арналған келісімшарттар бойынша қолданыстағы келісімшарттық аумақтармен біріктіруге жол бермеу, сондай-ақ қатты пайдалы қазбаларды барлауға, қатты пайдалы қазбаларды өндіруге арналған лицензиялар бойынша барлау немесе өндіру учаскелерінің аумақтары қолданысқа енгізілгенге дейін жасалған, кең таралған пайдалы қазбаларды, жер қойнауы кеңістігін пайдалану учаскесінің аумағын ескере отырып қалыптастырады.
Аукцион аумағы және аукцион қорытындылары бойынша берілетін жер қойнауын пайдалануға арналған лицензияның түрі қорларды есептеудің және оларды мемлекеттік балансқа (есепке алуға) енгізудің ескіруін, қорлардың шамасын және олардың өнеркәсіптік маңызын, оларды ұлғайту перспективасын және Ұлттық геологиялық ұсынымдарға сәйкес қосымша барлауда (жете барлауда) орындылығын ескере отырып, жер қойнауының мемлекеттік қорын басқару бағдарламасында айқындалуға жатады. 
Аукционды ұйымдастыру үшін құрамын құзыретті орган бекітетін конкурстық комиссия құрылады.
[bookmark: z35][bookmark: z36]Конкурстық комиссия аукцион шарттарына пайдалы қатты қазбаларды өндіру жөніндегі операцияларға жыл сайынғы ең төменгі шығыстар мөлшеріне қойылатын неғұрлым жоғары талаптарды, сондай-ақ аукцион жеңімпазының (жер қойнауын пайдаланушының) өзге де қосымша міндеттемелерін, оларды құзыретті орган осы Тәртіпке сәйкес берілетін лицензияның шарттарына енгізу үшін тұрақсыздық айыбын төлеу немесе лицензияны кері қайтарып алу негіздерін, оның ішінде қол қою бонусын төлеуді қамтамасыз етуді ұсыну бойынша міндеттемелердің саны.
Аукцион қорытындылары бойынша қатты пайдалы қазбаларды барлауға арналған лицензияны беру көзделіп отырған кезде, кең таралған және уранды қоспағанда, аукцион аумағында қатты пайдалы қазбалардың өнеркәсіптік санаттарының қорлары болуына байланысты аукцион шарттарына және барлауға арналған лицензияға барлау жөніндегі операцияларға жыл сайынғы ең төменгі шығыстар бойынша қосымша міндеттемелер енгізілуге жатады, Кодекстің 192-бабы 2-тармағының 3) тармақшасында көзделген және геологиялық барлау жұмыстарының нәтижелері, минералдық ресурстар мен минералдық қорлар туралы қазақстандық жария есептілік кодексіне (KAZRC кодексі) сәйкес алты жыл ішінде ресурстарды бағалау.
Аукцион өткізу үшін құзыретті органның функциялары:
1) аукционды дайындауды және өткізуді қамтамасыз ету;
2) жеңімпазға қатты пайдалы қазбаларды барлауға немесе өндіруге лицензия беру.
Бірыңғай оператор тізілім веб-порталының жұмыс істеуін қамтамасыз етеді.
Аукционға қатысушы аукционға қатысуға өтінім (бұдан әрі – өтінім) берген кезде оның мынадай талаптарға сәйкестігін растайды:
1) өтінім берілгенге дейін бір жыл ішінде қатысушы немесе қатысушыны тікелей немесе жанама бақылайтын немесе қатысушының бақылауындағы адамдар құзыретті орган аукцион аумағында қатты пайдалы қазбаларды барлау және (немесе) өндіру жөніндегі операцияларды жүргізу үшін жер қойнауын пайдалану құқығынан айырылмаған;
2) өтінім бергенге дейін күнтізбелік бір жыл ішінде құзыретті орган қатысушының немесе қатысушыны тікелей немесе жанама бақылайтын немесе қатысушының бақылауындағы адамдардың аукцион аумағында орналасқан жер қойнауы учаскесінен немесе оның бір бөлігінен бас тартуы тіркелмеген;
3) қатысушы немесе қатысушыны тікелей немесе жанама бақылайтын немесе қатысушының бақылауындағы адамдар терроризм мен экстремизмді қаржыландыруға байланысты ұйымдар мен тұлғалардың тізбесіне кірмейді;
4) өтінім берілген күннің алдындағы бес жыл ішінде қатысушы немесе қатысушыны тікелей немесе жанама бақылайтын немесе қатысушының бақылауындағы адамдар өз пайдалануындағы жер қойнауы учаскелерінде жер қойнауын пайдалану жөніндегі операциялардың салдарын жою жөніндегі өз міндеттемелерін толық көлемде орындаған.
Аукционды өткізуге дайындық мынадай тәртіппен жүзеге асырылады:
1) объект айқындалады;
2) осы Тәртіптің 20-тармағына сәйкес объект бойынша қажетті материалдарды жинау жүргізіледі;
3) объект бойынша қол қою бонусының бастапқы мөлшері айқындалады;
4) аукцион өткізудің шарттары мен мерзімдері белгіленеді;
5) аукцион өткізу туралы хабарлама жарияланады;
6) қатысушыларды тіркеу жүргізіледі
[bookmark: z55]Аукцион өткізу туралы хабарлама құзыретті органның интернет-ресурсында, бірыңғай платформада және Қазақстан Республикасының бүкіл аумағында таратылатын мерзімді баспасөз басылымдарында қазақ және орыс тілдерінде жер қойнауын пайдалану құқығы тоқтатылған күннен бастап үш айдан кешіктірілмей (құзыретті органның жер қойнауын пайдалану құқығын тоқтату туралы шешіміне шағым жасалған жағдайда сот шешімі күшіне енген күннен бастап)орналастырылады.
Аукцион өткізу туралы хабарламада мынадай мәліметтер болады:
1) аукцион өткізілетін күн мен уақыт;
2) объект туралы ақпарат:
[bookmark: z46]аукцион нəтижелері бойынша пайдалы қатты қазбаларды өндіру бойынша кейінгі операцияларды жүргізу үшін аукцион аумағының координаттары, оның ауданы;
[bookmark: z47]аукционның қорытындылары бойынша пайдалы қатты қазбаларды барлау бойынша кейінгі операцияларды жүргізу үшін аукцион аумағын құрайтын блоктардың саны, блоктың (блоктардың) коды (кодтары);
[bookmark: z48]аукционға қойылған жер қойнауы учаскесiнiң аумағы орналасқан аумақ немесе оның көп бөлiгi;
[bookmark: z49]3) аукционның тиісті аумағы шегінде жер қойнауы учаскесін беру көзделген жер қойнауын пайдалануға арналған лицензияның түрі;
[bookmark: z50]4) қол қою бонусының бастапқы мөлшері;
5) осы Тәртіптің 13 және 14-тармақтарында көзделген қосымша міндеттемелер;
6) өтінімді қабылдау мерзімі;
7) аукционды өткізу нысаны, оның ішінде жеңімпазды айқындау шарттары;
8) құзыретті орган, бірыңғай оператор және Бірыңғай платформаның техникалық қызметі бойынша байланыс ақпараты;
9) аукцион туралы қосымша ақпарат.
[bookmark: z57]Аукционға қатысуға мүдделі тұлға осы Тәртіптің 1 немесе                         2-қосымшаларға сәйкес нысан бойынша қазақ және (немесе) орыс тілдерінде қатты пайдалы қазбаларды өндіруге лицензия беру үшін жер қойнауы учаскелері бойынша аукционға қатысуға өтінішті (бұдан әрі – өтініш) Бірыңғай платформа арқылы құзыретті органға жібереді.
Өтінішке мынадай құжаттар қоса беріледі:
1) өтініште көрсетілген мәліметтерді растайтын құжаттар;
2) өтініш беру кезінде өтініш берушінің атынан әрекет ететін адамның өкілеттігін растайтын құжат, егер мұндай адамды өтініш беруші тағайындаса;
3) өтініш берушінің кәсіптік, техникалық және қаржылық мүмкіндіктерін растайтын, бірінші жыл ішінде кемінде жүз гектарға өндіруге арналған ең төменгі шығыстарды жабу үшін жеткілікті құжаттар;
4) өтініш берушінің республикалық бюджет туралы заңда тиісті қаржы жылына белгіленген айлық есептік көрсеткіштің алты еселенген мөлшерінен асатын салық берешегінің жоқтығы туралы өтініш берген күннің алдындағы күнтізбелік он күннен ерте емес берілген салық органының анықтамасы;
5) осы Тәртіпке сәйкес қол қою бонусын төлеу жөніндегі міндеттемелердің орындалуын қамтамасыз ететін Қазақстан Республикасының екінші деңгейдегі банкінің кепілдігі немесе сақтандыру шарты;
6) аукционға қатысқаны үшін жарна төлеу туралы төлем тапсырмасы.
Аукцион қол қою бонусын төлеу жөніндегі міндеттеменің орындалуын қамтамасыз етуді алдын ала ұсына отырып, аукционды өткізу туралы хабарламада көрсетілген аукцион өткізілген күннен бастап есептелетін, қолданысының аяқталу мерзімі үш айдан ерте емес мерзімде өткізіледі.
Қол қою бонусын төлеу жөніндегі міндеттеме жер қойнауындағы қатты пайдалы қазбалардың өнеркәсіптік санаттарының бекітілген қорлары бар аукцион аумақтары бойынша Қазақстан Республикасының салық заңнамасына сәйкес белгіленетін қол қою бонусының бастапқы мөлшерінен кем емес сомаға Қазақстан Республикасының екінші деңгейдегі банкінің кепілдігімен немесе сақтандырумен қамтамасыз етіледі.
Өтінішке қоса берілетін құжаттар қазақ және (немесе) орыс тілдерінде жасалады.
Өтінішке қоса берілетін шет тілінде жасалған құжаттардың көшірмелері қазақ және орыс тілдеріне аударылып ұсынылады, олардың дұрыстығын нотариус куәландырады.
Құзыретті орган өтініш келіп түскен күннен бастап он жұмыс күні ішінде оны қарайды.
Өтінішті қарау нәтижелері бойынша құзыретті орган бірыңғай платформа арқылы (жер қойнауын пайдаланушының жеке кабинетіне) өтініш берушіні аукционға қатысуға рұқсат беру туралы немесе аукционға қатысуға рұқсат беруден бас тарту туралы хабардар етеді. Осы Тәртіптің                                28- тармағына сәйкес бас тарту аукционға қатысуға өтініш берілген күннен бастап он жұмыс күні ішінде шығарылады.
Осы Тәртіптің 28-тармағының 4) тармақшасына сәйкес бас тарту мұндай бас тартуға негіз болған себептер көрсетілмей шығарылады.
Құзыретті орган мынадай негіздердің бірі болған кезде аукционға қатысуға жіберуден бас тартады:
1) өтініш немесе оған қоса берілетін құжаттар осы Тәртіп пен Кодекстің талаптарына сәйкес келмесе;
2) өтініш берушіден немесе тікелей немесе жанама бақылаушы өтініш берушіден немесе оның бақылауындағы адамнан өтініш берілгенге дейін бір жыл ішінде құзыретті орган аукцион аумағында қатты пайдалы қазбаларды барлау және (немесе) өндіру жөніндегі операцияларды жүргізу үшін жер қойнауын пайдалану құқығын тоқтатқан;
3) өтініш бергенге дейін күнтізбелік бір жыл ішінде өтініш беруші немесе өтініш берушіні тікелей немесе жанама бақылайтын немесе оның бақылауындағы адам аукцион аумағында орналасқан жер қойнауы учаскесінен немесе оның бір бөлігінен бас тартқан;
4) өтініш берушіге аукцион қорытындылары бойынша жер қойнауын пайдалануға лицензия беру елдің ұлттық қауіпсіздігіне қатер төндіруге немесе жер қойнауын пайдалану құқықтарының шоғырлануына әкеп соғады;
5) өтініш берілген күннің алдындағы бес жыл ішінде өтініш беруші немесе өтініш берушіні тікелей немесе жанама бақылайтын немесе оның бақылауындағы адам өз пайдалануындағы жер қойнауы учаскелерінде жер қойнауын пайдалану жөніндегі операциялардың салдарын жою жөніндегі міндеттемелерді орындамаған немесе тиісінше орындамаған;
6) аукционға қатысуға өтініш аукционға қатысуға өтініштерді қабылдау аяқталған күннен және уақыттан кешіктіріліп берілген;
Аукционға қатысуға өтініште жіберілген грамматикалық немесе арифметикалық қателер, терулер не өзге де осындай қателер аукционға қатысуға жіберуден бас тарту үшін негіз болып табылмайды.
Аукционға қатысуға рұқсат беруден бас тартуға өтініш беруші Қазақстан Республикасының заңнамасына сәйкес аукционға қатысуға рұқсат беруден бас тарту туралы хабарламаны алған күннен бастап он жұмыс күнінен кешіктірмей шағым жасай алады.
Аукционға қатысуға рұқсат беруден бас тарту аукцион өткізу туралы хабарламада көрсетілген мерзім ішінде өтініш берушіні қайта өтініш беру құқығынан айырмайды.
Аукционға қатысуға рұқсат беру туралы хабарлама алғаннан кейін өтініш беруші аукционға қатысушы ретінде тізілімнің веб-порталында тіркеледі. Аукционға қатысушыларды тіркеу аукцион басталғанға дейін бес минут бұрын аяқталады, содан кейін қатысушылар берілген өтінімді кері қайтарып ала алмайды
Аукционға қатысу үшін:
1) жеке тұлғалар үшін: жеке сәйкестендіру нөмірін, тегін, атын және әкесінің атын (бар болса);
2) заңды тұлғалар үшін: бірінші басшының бизнес-сәйкестендіру нөмірін, толық атауын, тегін, атын және әкесінің атын (бар болса);
3) екінші деңгейдегі банктегі есеп айырысу шотының деректемелерін;
4) байланыс деректерін (заңды мекенжайы, телефоны, e-mail (бар болса) көрсете отырып, алдын ала тізілімнің веб-порталында тіркелуі қажет.
Жоғарыда көрсетілген деректер өзгерген кезде қатысушы өтінімді тіркегенге дейін тізілімнің веб-порталына енгізілген деректерді өзгертеді.
[bookmark: z60]Аукционға қатысушы ретінде тіркелу үшін тізілімнің веб-порталында осы Тәртіптің 2-қосымшаға сәйкес нысан бойынша аукционға қатысуға өтінімді тіркеу қажет.
[bookmark: z70]Өтінімді тіркегеннен кейін тізілім веб-порталы үш минут ішінде тізілімнің дерекқорында қатысқаны үшін жарнаның түскені туралы мәліметтердің болуына автоматты түрде тексеру жүргізеді.
[bookmark: z92]Аукционға жіберілген қатысушыға тізілімнің веб-порталы беретін аукциондық нөмір бойынша аукцион залына қолжетімділік беріледі. 
Аукционға қатысушылар аукцион басталғанға дейін бір сағат ішінде ЭЦҚ және аукцион нөмірін пайдалана отырып, аукцион залына кіреді. Аукцион аукцион өткізу туралы хабарламада көрсетілген уақытта аукцион залында қол қою бонусының бастапқы мөлшерін автоматты түрде орналастыру жолымен басталады.
Аукцион залында аукцион Қазақстан Республикасының заңнамасында көзделген мереке және демалыс күндерін қоспағанда, сейсенбіден жұмаға дейін өтеді. Аукцион Астана қаласының уақыты бойынша сағат 10:00-ден 17:00-ге дейінгі кезеңде өткізіледі, бұл ретте аукцион Астана қаласының уақыты бойынша сағат 15:00-ден кешіктірілмей басталады.
Құзыретті орган аукцион басталғанға дейін оның күшін жою туралы шешім қабылдаған кезде Аукцион өткізілмейді. Мұндай шешім аукцион күніне дейін үш жұмыс күнінен кешіктірілмей қабылданады және шешім қабылданған күні құзыретті орган тізілімнің веб-порталына енгізеді.
Аукцион қол қою бонусының бастапқы мөлшерінен басталады.
Қол қою бонусының мөлшерін өзгерту қадамы мынадай белгіленеді:
1) қол қою бонусының бастапқы немесе ағымдағы мөлшері айлық есептік көрсеткіштің 20000 еселенген мөлшеріне дейін болған кезде аукцион қадамы 25% (жиырма бес пайыз) құрайды;
2) қол қою бонусының бастапқы немесе ағымдағы мөлшері айлық есептік көрсеткіштің 20000 еселігінен 50000 еселенген мөлшеріне дейін болған кезде аукцион қадамы 20% (жиырма пайыз) құрайды;
3) қол қою бонусының бастапқы немесе ағымдағы мөлшері айлық есептік көрсеткіштің 50000 еселігінен 100000 еселенген мөлшеріне дейін болған кезде аукцион қадамы 15% (он бес пайыз) құрайды;
4) қол қою бонусының бастапқы немесе ағымдағы мөлшері айлық есептік көрсеткіштің 100000 еселігінен 250000 еселенген мөлшеріне дейін болған кезде аукцион қадамы 10% (он пайыз) құрайды;
5) қол қою бонусының бастапқы немесе ағымдағы мөлшері айлық есептік көрсеткіштің 250000 еселенген мөлшерінен және одан жоғары болған кезде аукцион қадамы 5 % (бес пайыз) құрайды
Аукцион мынадай түрде өткізіледі:
1) егер аукцион залында қол қою бонусының бастапқы мөлшері расталған сәттен бастап жиырма минут ішінде қатысушылардың бірі осы Тәртіптің 41-тармағына сәйкес белгіленген қадамға қол қою бонусының бастапқы мөлшерін ұлғайту жолымен объектіні сатып алуға өзінің ниетін растайтын болса, онда қол қою бонусының бастапқы мөлшері белгіленген қадамға ұлғайтылады;
2) егер аукцион залында қол қою бонусының бастапқы мөлшері расталғаннан кейін жиырма минут ішінде қатысушылардың ешқайсысы қол қою бонусының бастапқы мөлшерін ұлғайту жолымен объектіні сатып алуға өзінің ниетін растамаса, онда қол қою бонусының бастапқы мөлшерін растаған қатысушы жеңімпаз болып танылады, ал осы объект бойынша аукцион өтті деп танылады;
3) егер қол қою бонусының ағымдағы мөлшері ұлғайғаннан кейін жиырма минут ішінде қатысушылардың ешқайсысы қол қою бонусының ағымдағы мөлшерін ұлғайту жолымен объектіні сатып алуға өзінің ниетін растамаса, онда объектіні сатып алуға өзінің ниетін растаған соңғы қатысушы жеңімпаз болып танылады, ал осы объект бойынша аукцион өтті деп танылады;
4) егер аукцион аяқталған сәтте сағат 17:00-де аукцион жеңімпазы анықталмаса, онда аукционды жалғастыру осы Тәртіптің 37-тармағын ескере отырып, келесі жұмыс күніне ауыстырылады.
Аукцион қатысушылардың бірі қол қою бонусының ұсынылған ең жоғары мөлшеріне дейін өткізеді.
Әрбір сатылған объект бойынша аукцион нәтижелері аукцион өткізілетін күні ЭЦҚ пайдалана отырып, құзыретті орган тізілімнің веб-порталында қол қоятын аукцион нәтижелері туралы хаттамамен ресімделеді.
Аукцион нәтижелері туралы хаттама аукцион нәтижелерін және жеңімпаздың қол қою бонусының түпкілікті мөлшерін төлеу, сондай-ақ Қазақстан Республикасының заңнамасында белгіленген мерзімдерде қатты пайдалы қазбаларды өндіруге лицензия алу міндеттемелерін тіркейтін құжат болып табылады.
Келіспеген жағдайда аукцион нәтижелеріне Қазақстан Республикасының заңнамасына сәйкес мүдделі тұлғалар шағым жасай алады
[bookmark: z108]Сауда-саттық нәтижелері туралы хаттамада мынадай деректер қамтылады:
1) аукцион және оның қатысушылары туралы мәліметтер;
2) объект туралы мәліметтер;
3) жеңімпаз туралы мәліметтер және оның міндеттемелері.
[bookmark: z119]Қол қою бонусының түпкілікті мөлшерін жеңімпаз аукцион нәтижелері жарияланған күннен бастап жиырма жұмыс күнінен кешіктірмей төлеуге тиіс. Қол қою бонусы көрсетілген мерзімдерде төленбеген жағдайда сондай-ақ лицензия берілгенге дейін комиссияның шешімі бойынша аукцион шарттарына енгізілген міндеттемелердің орындалмауы, құзыретті орган веб-портал арқылы келесі қатысушыға оған басымдықтың көшуі туралы және ол растаған қол қою бонусын төлеу жөніндегі міндеттеме сондай-ақ лицензия берілгенге дейін комиссияның шешімі бойынша аукцион шарттарына енгізілген міндеттемелердің туралы осы Тәртіпте белгіленген мерзімдерде хабарлама жібереді. Осы хабарлама қатысушының тізілімнің веб-порталында көрсетілген электрондық мекенжайына жіберіледі. 
[bookmark: z122]Қол қою бонусының түпкілікті мөлшерін төлеу жөніндегі міндеттеме жер қойнауын пайдалануға лицензия беру үшін шарт болып табылады, ал оны орындамау – жеңімпазға лицензия беруден бас тарту үшін негіз болып табылады. Бұл жағдайда аукцион жеңімпазы және жеңімпазды бақылайтын немесе оның бақылауындағы адамдар пайдалы қатты қазбалар бойынша жер қойнауын пайдалану құқығын беруге кейінгі аукциондарға жіберілуге жатпайды. 
Құзыретті орган аталған тұлғалардың тізбесін оған Бірыңғай платформа арқылы ашық қолжетімділік бере отырып жүргізеді.
Қол қою бонусын төлеуді тікелей қатысушы жүргізеді. Қол қою бонусының түпкілікті мөлшерін төлеген кезде төлемді тағайындауда міндетті түрде аукцион нөмірі көрсетіледі.
Қатысушылардың бірде-бірі қол қою бонусын төлемеген кезде құзыретті орган ЭЦҚ-мен тізілімнің веб-порталында аукцион нәтижелерінің күшін жою туралы актіге қол қояды.
[bookmark: z128]Аукцион барысында аукционға қатысуға кедергі келтіретін техникалық ақау туындаған кезде қатысушы:
1) бірыңғай оператордың байланыс деректері бар электрондық хабарламаны аукционға қатысушының мониторына шығару жолымен тізілімнің веб-порталымен тұрақты байланыс болмаған сәттен бастап 30 секунд ішінде хабардар етіледі;
2) телефон немесе электрондық хабарлама арқылы бұл туралы бірыңғай оператордың байланыс деректері бойынша дереу хабардар етеді.
Бірыңғай оператор техникалық ақау фактісін тіркейді және ол тізілімнің веб-порталы жағында болған кезде тізілімнің веб-порталында ақпаратты орналастыру арқылы аукционның барлық қатысушыларын хабардар етеді.
Қатысушының компьютерлік және/немесе телекоммуникациялық жабдығының техникалық істен шығуы кезінде аукцион жалғасады.
[bookmark: z129]Осы Тәртіптің 50-тармағында көрсетілген, аукцион өткізуге немесе аукцион өткізу рәсіміне кедергі келтіретін тізілім веб-порталының техникалық ақау фактісі болған жағдайда, бірыңғай оператор бұл туралы құзыретті органды жазбаша хабардар етеді және тізілімнің веб-порталында ақпаратты орналастыру және тізілімнің веб-порталында көрсетілген қатысушының электрондық мекенжайына электрондық хабарлама жіберу арқылы осы аукционды жалғастыру күні мен уақыты туралы аукционға қатысқан қатысушыларды міндетті түрде алдын ала хабардар ете отырып, техникалық ақау түзетілген күннен кейінгі келесі жұмыс күніне аукционды ауыстырады.
[bookmark: z134]Егер аукцион өткізілетін күні аукционға бір қатысушы тіркелсе, аукцион өткізілмеді деп танылады. 
Осы Тәртіптің 52 және 53-тармақтарында көрсетілген жағдайларда құзыретті орган аукцион өткізілетін күні немесе тиісінше қол қою бонусын төлеу үшін көзделген мерзім өткеннен кейін бір жұмыс күні ішінде ЭЦҚ пайдалана отырып, өткізілмеген аукцион туралы актіге қол қояды. Өткізілмеген аукцион туралы актіні веб-портал қалыптастырады.
[bookmark: z137][bookmark: z138]Тиісті объект бойынша аукцион өткізілмеген деп танылған кезде аукцион қайтадан өткізіледі. 
[bookmark: z139]Аукцион нәтижесі Қазақстан Республикасының заңнамасына сәйкес сот тәртібімен жарамсыз деп танылады.
[bookmark: z140]Аукцион нәтижелерін жарамсыз деп тану туралы талапты мүдделі тұлғалар мен мемлекеттік органдар Қазақстан Республикасының заңнамасына сәйкес өз құзыреті шегінде қоя алады.
[bookmark: z143]Аукцион нәтижелерін жарамсыз деп тану үшін негіздер:
1) аукцион жеңімпазын анықтауға әсер еткен осы тәртіпті бұзу;
2) соттың құзыретті органға аукцион қорытындылары бойынша жер қойнауын пайдалануға лицензия берілген адамды аукционға қатысуға жіберу туралы шешіміне ықпал еткен көрінеу анық емес мәліметтерді беру фактісін анықтауы.
[bookmark: z145]Жер қойнауын пайдалануға лицензия берілгенге дейін аукцион нәтижелерінің дауланған жағдайда, лицензия беру мерзімі сот шешімі күшіне енгенге дейін тоқтатыла тұрады.
[bookmark: z146]Аукцион нәтижелерін жарамсыз деп тану аукцион қорытындылары бойынша берілген жер қойнауын пайдалануға арналған лицензияның жарамсыздығына әкеп соғады.
[bookmark: z147]Осы Тәртіптің 58-тармағының 1) тармақшасында көрсетілген негіз бойынша аукцион нәтижелері жарамсыз деп танылған кезде төленген қол қою бонусы Қазақстан Республикасының салық заңнамасына сәйкес қайтарылуға жатады.
[bookmark: z148]
3-тарау. Қатты пайдалы қазбаларды барлауға лицензия беру тәртібі

[bookmark: z152]  Жеңімпаз қол қою бонусын белгіленген мерзімде төлегеннен кейін құзыретті орган бірыңғай платформа арқылы жеңімпазға Кодекстің 198-бабында көзделген қатты пайдалы қазбаларды барлау жөніндегі операциялардың салдарын жою жөніндегі міндеттемелердің орындалуын қамтамасыз етуді ұсыну қажеттігі туралы хабарлама жібереді.
Қатты пайдалы қазбаларды барлау жөніндегі операциялардың салдарын жою жөніндегі міндеттемелердің орындалуын қамтамасыз етуді жеңімпаз хабарлама жіберілген күннен бастап қырық жұмыс күнінен кешіктірмей құзыретті органға ұсынуға тиіс.
Егер барлауға берілетін лицензия бойынша барлау учаскесінің аумағы бір мың метр қашықтықта елді мекендердің жерлеріне немесе оларға іргелес аумақтарға толық немесе ішінара жататын болса, жеңімпаз Кодекстің 25-бабы                    3-тармағының 1) тармақшасында көзделген жергілікті халықты әлеуметтік-экономикалық қолдау туралы қол қойылған Келісімді құзыретті органға ұсынады. Мұндай келісім құзыретті органға сауда-саттық нәтижелері туралы хаттама ресімделген күннен бастап алты ай ішінде ұсынылуға тиіс. Көрсетілген мерзім аукцион жеңімпазының жазбаша өтініші бойынша үш айға ұзартылады. Жергілікті халықты әлеуметтік-экономикалық қолдау туралы жазбаша келісім берілгенге дейін лицензия беру мерзімі тоқтатыла тұрады.
Егер осы тармақтың бірінші бөлігінде көрсетілген мерзім аяқталғанға дейін жеңімпаз берілген барлау лицензиясы бойынша барлау учаскесінің аумағы елді мекендердің жерлеріне немесе оларға іргелес аумақтарға бір мың метр қашықтықта толық қатысты болған жағдайда, жергілікті халықты әлеуметтік-экономикалық қолдау туралы қол қойылған Келісімді ұсынбаса, құзыретті орган лицензия беруден бас тартады.
Егер осы тармақтың бірінші бөлігінде көрсетілген мерзім өткенге дейін жеңімпаз жергілікті халықты әлеуметтік-экономикалық қолдау туралы қол қойылған Келісімді бермесе, берілген барлау лицензиясы бойынша барлау учаскесінің аумағы елді мекендердің жерлеріне немесе оларға іргелес аумақтарға бір мың метр қашықтықта ішінара қатысты болған жағдайда, құзыретті орган жергілікті халықты әлеуметтік-экономикалық қолдау туралы тиісті блоктарды қамтымайды. лицензия беру кезінде барлау аумағы. 
[bookmark: z153]Егер барлауға берілетін лицензия бойынша барлау учаскесінің аумағы көмірсутектерді немесе қатты пайдалы қазбаларды өндіру жөніндегі операцияларды жүргізу үшін басқа адамның пайдалануындағы жер қойнауы учаскесінің аумағына ішінара тиесілі (тиесілі) блоктан (блоктардан) тұратын болса, жеңімпаз құзыретті органға аталған адамның барлауға арналған лицензияға енгізуге жазбаша келісімін ұсынады көрсетілген блоктың (блоктардың) сауда-саттық нәтижелері туралы хаттама ресімделген күннен бастап алты ай ішінде. Көрсетілген мерзім аукцион жеңімпазының жазбаша өтініші бойынша үш айға ұзартылады. Жазбаша келісім берілгенге дейін лицензия беру мерзімі тоқтатыла тұрады.
Егер көрсетілген мерзім өткенге дейін аукцион жеңімпазы құзыретті органға көрсетілген жазбаша келісімді ұсынбаса, құзыретті орган лицензия беру кезінде барлау аумағына тиісті блоктарды қоспайды.
[bookmark: z154]Құзыретті орган қатты пайдалы қазбаларды барлауға лицензияны қатты пайдалы қазбаларды барлау жөніндегі операциялардың салдарын жою жөніндегі міндеттемелердің орындалуын тиісті қамтамасыз ету ұсынылған күннен бастап бес жұмыс күнінен кешіктірмей береді не құзыретті орган хабардар еткен күннен бастап отыз бес жұмыс күні өткен соң оны беруден бас тартады.
Осы Тәртіптің 62-тармағында көзделген жағдайда, берілген барлау лицензиясы бойынша барлау учаскесінің аумағы елді мекендердің жерлеріне немесе оларға іргелес аумақтарға бір мың метр қашықтықта толық қатысты болған жағдайда, осы тармақтың бірінші бөлігінде көрсетілген лицензия беру мерзімі құзыретті органға жергілікті халықты әлеуметтік-экономикалық қолдау туралы жазбаша келісім берілген күннен бастап есептеледі.  

[bookmark: z157]
4-тарау. Пайдалы қатты қазбаларды өндіруге лицензия беру тәртібі 


[bookmark: z159]Құзыретті орган өткізілген аукцион қорытындылары бойынша бірыңғай платформа арқылы жеңімпазға қатты пайдалы қазбаларды өндіруге арналған лицензия бойынша берілетін өндіру учаскесі аумағының шекараларын айқындау және келісу және Кодекстің 216 және 217-баптарына сәйкес тау-кен жұмыстары жоспары мен тарату жоспарына одан әрі келісу және сараптама жүргізу қажеттігі туралы хабарлама жібереді.
[bookmark: z160]Егер өндіруге берілетін лицензия бойынша өндіру учаскесінің (учаскелерінің) аумағы елді мекендердің жерлеріне және оларға қоса берілетін аумақтарға бір мың метр қашықтықта толық немесе ішінара жататын болса, жеңімпаз сондай-ақ, Кодекстің 25-бабы 3-тармағының 1) тармақшасында көзделген жергілікті халықты әлеуметтік-экономикалық қолдау туралы қол қойылған келісімді құзыретті органға ұсынады. 
[bookmark: z161]Сараптаманың оң қорытындыларымен және өндіру учаскесі аумағының келісілген шекараларымен келісілген тау-кен жұмыстарының жоспары мен жою жоспары, сондай-ақ жергілікті халықты әлеуметтік-экономикалық қолдау туралы келісімді (қажет болған жағдайда) жеңімпаз осы Тәртіптің 64-тармағында көзделген хабарлама жасалған күннен бастап бір жылдан кешіктірмей құзыретті органға ұсынады.
[bookmark: z162]Жеңімпаз осындай ұзарту қажеттілігін негіздей отырып, көрсетілген мерзімді ұзарту үшін құзыретті органға жүгінуге құқылы. Құзыретті орган, егер мұндай ұзарту қажеттілігі аталған тұлғаға тәуелді емес мән-жайлардан туындаса, осы тармақтың бірінші бөлігінде көрсетілген мерзім өткен күннен бастап осы мерзімді бір жылдан аспайтын кезеңге ұзартады.
[bookmark: z163]Осы тармақта көрсетілген мерзімдерді өткізіп алған, сондай-ақ Қазақстан Республикасының заңнамасында көзделген мерзімдерде қол қою бонусын төлемеген жағдайда жеңімпаз оған пайдалы қатты қазбаларды өндіруге лицензия беру құқығынан айырылады. Бұл ретте, егер бұл Кодекстің ережелеріне қайшы келмесе, құзыретті орган аукцион аумағы бойынша қайта  аукцион өткізеді.
[bookmark: z164]Өндіру учаскесі аумағының шекараларын келісуді жер қойнауын зерттеу жөніндегі уәкілетті орган жүзеге асырады. 
[bookmark: z165]Жер қойнауын зерттеу жөніндегі уәкілетті орган он жұмыс күні ішінде сұрау салынатын жер қойнауы учаскесінің аумағы туралы мәліметтерді қамтитын құжаттарды қоса бере отырып, еркін нысанда жасалатын жеңімпаздың өтінішін қарайды: көрнекілікті қамтамасыз ететін масштабта орындалған учаскенің орналасу картограммасы, шолу (ахуалдық) схемасы, сұрау салынатын өндіру учаскесі аумағының шекаралары мен нысанының  Кодекс талаптарына сәйкестігі тұрғысына  жер бетінің топографиялық картасы.
[bookmark: z166]Егер сұрау салынатын жер қойнауы учаскесінің жеңімпаз белгілеген шекаралары мен аумағының нысаны Кодекстің 19-бабы 3-тармағының және                             209-бабының талаптарына сәйкес келмесе, жер қойнауын зерттеу жөніндегі уәкілетті орган бұл туралы еркін нысанда жазбаша түрде жеңімпазды және құзыретті органды хабардар етеді. Хабарламада анықталған сәйкессіздіктер және оларды жою тәсілдері туралы ұсынымдар көрсетіледі. Хабарламаны алған күннен бастап жиырма жұмыс күні ішінде жеңімпаз анықталған сәйкессіздіктерді жояды, бұл туралы растайтын құжаттарды қоса бере отырып, жер қойнауын зерттеу жөніндегі уәкілетті органды еркін нысанда жазбаша хабардар етеді не өзінің қарсылығын жазбаша жібереді. 
[bookmark: z167]Хабарламаны алған күннен бастап он жұмыс күні ішінде жер қойнауын зерттеу жөніндегі уәкілетті орган сұратылған жер қойнауы учаскесінің шекараларының Кодекстің 209-бабының талаптарына сәйкестігі туралы мәселені қайта қарайды.
[bookmark: z168]Сұралып отырған жер қойнауы учаскесі шекараларының сәйкестігі туралы мәселені қарау қорытындылары бойынша жер қойнауын зерттеу жөніндегі уәкілетті орган осы шекараларды келіседі не келісуден бас тартады, бұл туралы жазбаша түрде еркін нысанда құзыретті орган мен жеңімпазды хабардар етеді. Келісуден бас тартуға жеңімпаз заңнамаға сәйкес шағымдана алады.
[bookmark: z169] Сұрау салынатын өндіру учаскесі аумағының шекаралары мен нысанын айқындағаннан және оны жер қойнауын зерттеу жөніндегі уәкілетті органмен келіскеннен кейін жеңімпаз тау-кен жұмыстарының жоспарын және жою жоспарын әзірлейді және оларды келісуді және Кодекстің 216 және 
217-баптарында көзделген сараптаманың оң қорытындысын алуды қамтамасыз етеді.
[bookmark: z170]Құзыретті орган жеңімпазға пайдалы қатты қазбаларды өндіруге арналған лицензияны, егер оның қорытындысы Кодексте көзделген болса, талап етілетін келісімдер мен тау-кен жұмыстары жоспары мен жою жоспары сараптамаларының оң қорытындысы, сондай-ақ жергілікті халықты әлеуметтік-экономикалық қолдау туралы келісім (қажет болған жағдайда) ұсынылған күннен бастап бес жұмыс күнінен кешіктірмей береді.
[bookmark: z173]

Аукцион өткізу және оның қорытындылары бойынша 
қатты пайдалы 
қазбаларды өндіруге лицензия беру тәртібіне 1-қосымша 

Нысан

Қатты пайдалы қазбаларды өндіруге немесе барлауға лицензия беру үшін жер қойнауы учаскелері бойынша аукционға қатысуға арналған өтініш

    202_ жылғы «__» ________

202_ жылғы «___» ___________ Пайдалы қатты қазбаларды өндіру бойынша жер қойнауын пайдалану құқығын алуға арналған лоттың (бар болса) № аукционына қатысуға рұқсат беруіңізді сұраймын.

1) Өтініш беруші туралы мәліметтер:
- жеке тұлғалар үшін – өтініш берушінің тегі, аты және әкесінің аты (егер ол жеке басты куәландыратын құжатта көрсетілсе), тұрғылықты жері, азаматтығы, өтініш берушінің жеке басын куәландыратын құжаттар туралы мәліметтер;
- заңды тұлғалар үшін – өтініш берушінің атауы, оның орналасқан жері, заңды тұлға ретінде мемлекеттік тіркеу туралы мәліметтер (сауда тізілімінен үзінді немесе өтініш берушінің шет мемлекеттің заңнамасы бойынша заңды тұлға болып табылатынын куәландыратын басқа да заңдастырылған құжат), басшы (лар), заңды және жеке тұлғалар, мемлекеттер және халықаралық ұйымдар туралы мәліметтер өтініш берушіні тікелей немесе жанама бақылайтын ұйымдар.

Қосымшалар тізбесі: 
______________________________________________________
      (уәкілетті тұлғаның тегі, аты, әкесінің аты (бар болса), лауазымы және қолы;

өкіл өтініш берген жағдайда өкілеттігін куәландыратын құжат қоса беріледі
мөр орны (бар болса)






Аукцион өткізу және оның қорытындылары бойынша 
қатты пайдалы 
қазбаларды өндіруге лицензия беру тәртібіне 2-қосымша 


Нысан


Аукционға қатысуға арналған өтінім

[bookmark: _GoBack]      1. Объект бойынша қатты пайдалы қазбаларды өндіруге құқық беруге арналған аукционға қатысуға рұқсатты қарастыра отырып:
      _________________________________________________________________
      (аукцион объектісі, қатты пайдалы қазбалар учаскесі (блогы) бойынша мәліметтер және осы Аукционды өткізу тәртібімен танысқаннан кейін сауда-саттыққа қатысуға өтінім қабылдауды сұраймын
________________________________________________________________
      (заңды тұлғаның тегі, аты және әкесінің аты (бар болса) немесе атауы) 
және өткізілетін сауда-саттыққа қатысушы ретінде тіркелу «__» ___ 20___ жыл сайын Интернет желісінде орналасқан мемлекеттік мүлік тізілімінің веб-порталында e-qazyna.kz.
2. Сауда-саттық объектісі бойынша мәліметтер: _______________________________
3. Менің (біздің) қатысушыға қойылатын белгіленген талаптарға сәйкес келмейтіндігім және (немесе) осы өтініште мәлімделген ақпараттың анық обнаружстігі анықталған жағдайда Мен (біз) сауда-саттыққа қатысу құқығынан айырылатыныммен келісемін.
4. Ұсынылған ақпараттың дұрыстығын растаймын және дәйексіз мәліметтер бергені үшін жауапкершілік туралы хабардар етемін.
5. Мені жеңімпаз деп таныған және заңда белгіленген мерзімде мен (біз) қол қою бонусын төлемеген жағдайда, қатты пайдалы қазбаларды өндіруге лицензия беру туралы өтініштен бас тартқанымды растаймын.
6. Ақпараттық жүйелерде және дерекқорда қамтылған, заңмен қорғалатын құпияны құрайтын мен (біз) туралы мәліметтерді пайдалануға келісемін.
7. Мен өзім туралы мәліметтерді ұсынамын:
Заңды тұлға үшін:
Атауы ______________________________________________
Бизнес-сәйкестендіру нөмірі _____________________________
Басшының тегі аты әкесінің аты (бар болса) ________________________
Мекенжайы:___________________________________________________
Телефон нөмірі (факс): ____________________________________
Жеке сәйкестендіру коды ______________________
Банктік сәйкестендіру коды __________________________
Банктің атауы _________________________________________
Бенефициар коды ______________________________________________

Жеке тұлға үшін:
Тегі аты әкесінің аты (бар болса) _________________________
ЖСН _________________________________________________
Жеке басын куәландыратын құжаттың деректері_______________
Мекенжайы:_______________________________________________
Телефон нөмірі: _____________________________________
ЖСК ________________________________________________
БИК ________________________________________________
Банктің атауы _________________________________
Кбе ________________________________________________
Қатысушы 20 жылғы «___» _____сағат 00:00-де қол қойып, жіберді:
ЭЦҚ деректері
ЭЦҚ-ға қол қойылған күні мен уақыты
Өтінішті қабылдау туралы хабарлама:
Құзыретті орган 20__жылғы «____» ______сағат 00: 00-де қабылдады:
ЭЦҚ деректері
ЭЦҚ-ға қол қойылған күні мен уақыты
Қатысушының аукциондық нөмірі
(сауда-саттық аяқталғаннан кейін көрсетіледі)_______________________
